Выльвося каникулъяс дырйи Финн-йӧгра этнокультурнӧй парк чукӧртліс   таӧдз на вӧвлытӧм лыда йӧзӧс 

Гажӧдчан вежонӧ этнопаркӧ волісны Россияысь да Коми Республикаысь сюрс да джын гӧгӧр гӧсьт, мый сизим пӧв унджык кольӧм вося тайӧ жӧ кадколастысь. Россияса гӧсьтъяс кындзи татчӧ волісны Венгрияса да Эстонияса туристъяс.

Медъёна нималіс «Финноугорияын выльвоасьӧм» уджтас, кытчӧ пырис «Вӧр-валӧн шылад» ворсӧмӧн велӧдан выль мастер-класс. Тайӧ мастер-класс дырйи гӧсьтъяслӧн вӧлі позянлун бурджыка тӧдмасьны коми войтырлӧн шылада культураӧн.

Коми Республикаса Юралысьӧс вежысь Александр Буровлӧн донъялӧм серти, этнопарк дорӧ содысь интересыс висьталӧ сы йылысь, мый сійӧ регыдъя кадӧн лоис «шойччан, гажӧдчан да культурно-познавательнӧя кад коллялан юкӧнын балаяс збыльмӧдӧм вылӧ тырвыйӧ плӧщадкаӧн. Парк вӧзйӧ  аскотыръяслы прӧст кад коллялӧм вылӧ колана да ногтуя услугаяс, сӧвмӧдан уджтасъяс. Та вӧсна паркса уджалысьяс кыскӧны пыр унджык челядьӧс да верстьӧ йӧзӧс».

А. Буров пасйис, мый этнопарксӧ нӧшта на ёнджыка нимӧдас  этнография музей, кодӧс кӧсйӧны восьтыны регыдъя кадӧ. Музейса экспонатъясӧн лоӧны коми войтырлӧн быдлунъя олӧмысь петкӧдчӧмъяс. Водзмӧстчӧмӧн шойччыны радейтысьяслы вӧзъясны туристическӧй маршрутъяс (этнорафтинг) да выль экскурсияяс, кутшӧмъясӧс дасьтӧны 2013 во вылӧ.
